
Publicaziuns ufficialas dils 3 da schaner 2025

Vischnaunca Trun

Sessiun dil cussegl da vischnaunca
gliendisdis, ils 06-01-2025 allas 19.30, ell’aula dalla casa da scola

Tractandas

1.  Approbaziun dil protocol dalla sessiun dils 11-11-2024

2 Damonda da surprender las immobilias dalla Campadi Trun SA cun scuntraziun dil deivet
3. Verificaziun dil resultat dall’elecziun communala dils 24-11-2024

4 Pusseivladad da tschentar damondas

Administraziun communala Trun

Naschientscha

Bundi Victoria Eleonora, naschida ils 21 da december 2024, affon da Bundi-Decurtins Clemens e
Marlis.

Controlla da habitonts

Il cantar dils Treis Sogns Retgs

lIs Treis Sogns Retgs fan in viadi tras vischnaunca nua che Vus haveis la pusseivliadad da
s’entupar cun els e tedlar las bialas canzuns ch’els vegnan a presentar.

Dumengia, ils 5 da schaner 2025

10.30 durontlas. messa a Trun

15.30 Casa sogn Martin, Trun

16.00 Casa Depuoz, Trun

16.40 avon baselgia a Zignau *

17.00 sper la caplutta da s. Giusep a Darvella *

17.20 sper la caplutta da s. Catrina a Campliun *

17.40 sin plaz scola a Trun *

* cheu dat ei ina bubronda caulda

Il recav ei destinaus per projects caritativs. Nus engraziein gia ordavon per Vies sustegn e
giavischein a Vus tuts bialas fiastas ed in bien niev onn. A bien seveser

Ils scolars e las scolaras dalla 5. e 6. classa da Trun cun gidonters



Uniun da dunnas Trun/Zignau

Suentermiezdi creativ

Temps d’esser creativs en cumpignia!

Nus s’entupein mesjamna, ils 8 da schaner 2025, allas 14.00 uras ella scola Trun cun nos
projects, giugs ni gust da star ensemen.

Tgi che sa buc organisar sezza in taxi sa s'annunziar tochen dus dis avon tier Manuela Schwarz
(077 406 21 08)

L'Uniun da dunnas envida cordialmein e selegra sche

Ti eis era dalla partida!



